
iNdvuna ye/"\funa'vo Liphini leNdvuna

yeSisekelo. yeMfundvo yeSisekelo.

LeTincwadzi-tekusebentela takaRainbow (Libanga R) emnyakeni weSendvulelo tiyincenye yemasu
netinhlelo telitiko leTemfumdvo yeSisekelo kuhlomisa bantfwana besikolo beNingizimu Afrika
ngemakhono esikolo. Luphenyo-njulo selukhombisile kutsi umnyaka ngamunye bantfwana labawucitsa benta
imisebenti leshukumisa ingcondvo embi kwekucala Libanga 1, ibenta basebente kancono kabi esikolweni
eminyakeni lelandzelako — sigaba sonkhe semfundvo lephansi nalephakeme. Ngako-ke, lomklamo wekubeka
sisekelo lesicinile eBangeni R ucondzene naleto tinzuzo.

Luhlelo-mfundvo IweMkhakha weSisekelo lubheke kutsi bafundzi belibanga R baniketwe ematfuba
ekutfutfukisa emakhono abo esendvulela-kufundza, sendvulela-kubhala nesendvulela-tibalo, lubuye
Iwendlale kabanti emakhono labatawadzinga kuba nesisekelo lesisimeme semfundvo kute bakutfole
kungesimatima kufundza eBangeni 1 kuya embili.

Ngako-ke, leTincwadzi-tekusebentela telibanga R tihlose kusita bantfwana ekutfutfukiseni lamakhono
kanye nelwati-njulo labataludzinga kwendlala sisekelo lesisimeme ekufundzeni kwabo. Tiyansinsa nje
ngematfuba lavumela bantfwana bacije emakhono abo basalungela kungena sikolo emabangeni letako.

Ngembi kwekutsi bantfwana bafundziswe kahle kufundza, badzinga kucatfuliswa ngekutsi

batfole kutsi yona incwadzi ibanjwa njani, emakhasi ayo aphenywa njani vele. F utsi badzinga kucondzisisa
kutsi tincwadzi tisebenta kanjani. Badzinga kucondza budlelwane lobukhona emkhatsini wemagama
netitfombe encwadzini babuye babone kutsi phela emagama lasekhasini akhiwe ngemisindvo futsi

asho lokutsite. Kanjalo, ngembi kwekutsi bantfwana bafundze kubhala, kufute baceceshwe kuhanjiswa
kwesandla nemisipha yaso, batowufundza kwakha bobunjwa bachubekele ekwakheni emagama. Lawa
ngiwo ngco lamakhono lahloswe kuceceshwa nguleTincwadzi-tekusebentela.

Sonkhe siyati kutsi bantfwana abafundzi ngesivinini lesifanako. LeTincwadzi-tekusebentela telibanga R
tenta kukhonakale kutsi bothishela basebente ngesivinini semfundzi ngamunye kuye ngekuphiwa kwakhe
kutsi nakunesidzingo, baye emuva nasembili ngencwadzi, balawulwa likhono nesimo semntfwana ngamunye.
Lemisebenti itawubuye isite bothishela ekuboneni tihibe letivimbela bantfwana ekufundzeni kahle khona
leti tihibe tingasonjululwa ngembi kwekutsi umntfwana angene esikolweni ebangeni lekucala.

Tincwadzi-tekusebentela tiyinhlanganisela yekufundzisa kufundza nekubhala, kubala nemakhono emphilo
lokwetfulwe ngetingcikitsi letingema-20 kusetjentiswa tindlela letijabulisako naletihehako kudvonsa
bafundzi labasakhula kutsi bente imisebenti. Siyetsemba kutsi bafundzi bakho batayitsakasela lemisebenti
lekulencwadzi basakhula nekufundza sikolo, nanekutsi kwanawe njengathishela wabo utatitika kanye nabo
ebunandzini lobuphetfwe ngulencwadzi.

